
 د كتاب نوم :: د لمر په لټون

 ليكوال :: لطف الله مشعل

  هـ ش كال٤٨٣١د چاپ كال :: 

  :: دچاپ چاري

  دانش خپرندويه ټولنه_ پېښور

 ټوکه ٤١١١د چاپ شمېر :: 

 دلمر په لټون

 نوم راويې ښيئ ستورو دخداى په

 شل كاله كېږي رانه لمر ورك شوى

دا دمشعل چيغه ده مشعل د شعر مشعل په لاس كۍ د كم او زيات شل كلنې اوږدې شپې پردرشل ولاړ دى او د 

لمر لټون كوي لمر د لوى خداى د ښكلا دكرشمو يوه ځليدونكې غنچه او ستوري دكايناتو د ګگريوان رڼى تڼۍ. 

تر زرينې ګوبزې لاندې لـه خپلې مينې او خپل ارمان سره كيني، سلګۍ ووهي او داوښكو په شاعر غواړي چي د لمر 

ستړې او كمكۍ ژبه د شل كلنې اوږدې شپې د درد كيسه ورته تېره كړي لټون لـه كړاوه ډك دى خو د درد خواږه 

 .يې ډېر دي

ك لټون لـه مشعل نه شاعر جوړ كړى دميني او مشعوق لټون تر بل هر لټون ښكلى دى، همدې ښكلي او لـه درده ډ 

د شاتو مچۍ دلونو لـه ترخو پاڼو خواږه شات جوړوي، شاعر لـه ترخوشېبو خواږه شعرونه، دهغه شاعر د سندرو زور 

 .ډېر دى چې دمينې دقمچينې شنې تغمې يې پر زړه ډېرې او ژورې پرتې دي

 :دخوشال بابا خبره

 د خوشال اواز په ټولو كې څرګند دى

 دويرژلي په ګڼ وير كې لكه غږ

زموږ په دې اوږده وير كې مشعل هم خپل فرياد پورته كړى، چې دهمدې كتاب په توري توري كې يې اوريداى شي 

 .كله يې ښه څرګند واورئ كله ناكله كيداى شي دا فريادونه تت وي دا نو مشعل ګناه نه ده

دي راځئ چې دمشعل دشعر تر سمسورې ونې  دې اوږدې غميزې پرموږ دومره رانجه خوړلي چې آوازوه موناست

 لاندې ښه ډېره دمه وكړو

 .په مينه په ډېر ادب

 كاروان

 خوست د تڼيو نريزې كلى 1382

 خپلې خبرې

له كله نه مې چې ليك او لوست زده كړى، له هماغه راهيسې مې د شعر لوستلو سره بيسارې مينه وه او دا مينه لا 

لومړيو شپو او ورځو كې چې لا دمهاجرو لپاره ښوونځي نه وو، خداى بښلي پلار  تراوسه هم دوام لري، دهجرت په

مې د پښتو او فارسي شعرونو څو كتابونه لرل او ددې لپاره چې ليك او لوست رانه هېر نه شي نوموړي كتابونه يي 

نه ر او شاعرۍ سره ميرا باندې بيا بيا ليكل چې له يوې خوا مې ورسره ليك خورا ښه شو خو له بلې خوا مې له شع

 .دومره ډېره شوه چې كلونه وروسته مې پخپله د شعر ليكل پيل كړل

بلينډې" زما د شعرونو لومړۍ ټولګه ده ددې ټولګې ډېر شعرونه ما دهجرت په شپو ورځو كې ليكلي، ځكه خو به "

مال دواړو په شتون لوستونكي پكې د پرديسۍ درد من احساسات له ورايه درك كړي زه په شعر كې دجلال او ج

 .معتقديم، له تغز له ډك غزل مې ډېر خوښيږي خو له آزاد شعر سره ځانګړې مينه لرم

دمجاهد په ليسه كې زمونږ د پښتو ادبياتو د ښوونكى شهيد استاد ملنګيار او دهغوى د كشر ورور استاد اسير الله 

 .ښتو شعر له الف او بې سره بلد كړماسير چې زموږ د كيميا ښوونكى و، هڅونې، روزنې او ښوونې زه د پ

په اوايلو كې دهېواد له وتلي او نوښتګر شاعر پير محمد كاروان  1991دمجاهد ليسې نه له فارغيدو سره سم مې 

سره پيژند ګلو پيدا شوه، هغوى نه يواځې له ماسره دشعرونو د اصلاح په برخه كې ډېره مرسته كړې بلكې دخپل 

 .ېر كتابونه يې زما په واك كې راكړي وو، چې ماتري ډېره ګټه اخيستېبډاى ادبي كتابتون ګڼ شم

 .زه له دې ټولو ښاغلو نه مننه كوم او كه زما په شعرونو كې د ستاينې وړ كوم ټكى وي د همدغو ښاغلو يې بولم

ې زما د كه زما دګران ملګري او تكړه ليكوال الياس وحدت هڅونه، زيار او هاند نه واى، دا شعرونه به همداس

يادښتونو په كتابچې كې ناچاپه پاتې وو. ده نه يواځې ددې شعرونو چاپولو ته هڅولى يم بلكه ددې شعرونو په 

 .كمپوز، اوډنه او چاپ ته تيارولو كې يې نه ستړي كيدونكې هلې ځلې كړي دي چې د زړه له كومې يې مننه كوم

 .خپلې خبرې داستاد پسرلي په دې شعر پاى ته رسوم

 دې پسرليه د پښتو غاړه پرې هسكه كړيخداى 

 دغه ملغلرې مې پاللي د سيپۍ غوندې

 په ټوله شاعرانه مينه

 لطف الله مشعل

 1131د دوري دويمه نيټه 

 زاړه مكروريان، كابل

 :ډالۍ

 

ى لـه همدو  خپل عالم فاضل او اديب پلار خداى بښلي مولوي لعل ګل طوطاخيل ته چې د پښتو لومړى شعر مې د

 .مباركې خولې اوريدلى و

 سرور كاينات "ص" ته

 دسلام ډالۍ مې مه شه له تا درېغه

 د وقار شمله دې خداى ساتلې نېغه

 ته يو نور يې وهمه واړه عالم ته

 د بد خوا سترګې دې ووزه بې تېغه

 دادنيا خو ستا لـه رويه منوره

 دادنيا خو ستا لـه رويه بختوره

 خوره كړهستا پيغام وو چې رڼا يې را 

 كنه هره خوا تياره وه لر او بره

 

 ستا ژوندون څه دنيكيو سرنامه ده

 ستا احوال دنېك بختيو علامه ده

 تا د ژوند په معنى پوه هر يو انسان كړ

 لارښوونې دې دښه ژوند برنامه ده

 

 د بيكسو او بيوزلو مددګار وې

 دخاين او د ظلم دسترګو خار وې

 ته ښوونكى د رڼا او د ښكلا وې

 تكيه ګاه دهر مومن او هر ديندار وې

 دګناه پيټى په غاړه، ګنهګار يم

 شفاعت ته دې محشر كې انتظار يم

 تر هر چا پخپل امت يې مهربانه

 شكر خدايه، امتيانو كې د شمار يم

 

24/2/1375 

 پښتونخوا -ټل

 يو شيرين ياد

 د پردېس ذهن

 هر خيال كې مې،

 دبيا ليدلو هيله

 ليڅه شيرينه غوندې زغ

 څه حسينه غوندې زغلي؛

 

 ستا يادونه مې هېواده

 د رنځور زړه په هر رګ كې

 لكه وينه غوندې زغلي

 لكه مينه غوندې

 پيښور -اسلاميه كالج

 1991جولايي  18

 سا، رې، ګا، ما

 

 ممتاز اوركزى ته

 

 ورځ ټوله ستار سره

 شپه د رباب تار سره

 داد طبل دروند اواز

 څه وايي هر وار سره؟

 د سرېندې اوازخوږ 

 راګ راګ شي ګفتار سره

 توره وړۍ سپينه ده

 ستا له يكه زار سره

 لار دې دمنصور لاره

 ژوند دې دى له دار سره

 وير دې دى دخلكو وير

 خوښ وې تل له يار سره

 زړه دې سمندر غوندې

 مل وي هر كنار سره

 څومره هم منزله يې

 ته خيام په لار سره

 ښكلې ملغلرې دې

 سرهنه تلم اشعار 

 ښكلې ملغلرې دې

 نه تلم اشعار سره

 زړه دې خرڅ په مينه ده

 نه در هم دينار سره

 تن دې شارجې كې وي

 روح پاړه چنار سره

 ياد دې د مشعل دى مل

 يې كه هر ديار سره

 توره وړۍ، اوركزي، پښتونخوا -(0222مارچ )

 لنډ څپيز غزل

 په ماد غم نښې دي

 ستا دكرم نښې دي

 

 ړاساندې او اوښكې ژ

 زما دچم نښې دي

 

 دا رنګينۍ دفطرت

 مې، دصنم نښې دي

 

 د ديدن لنډې شېبې

 دجام جم نښې دي

 

 مشعله وينه كړه تېل

 بيا دتورتم نښې دي

 

 پښتونخوا-ټل

7/12/1995 

 خداى بښلى امان الله شاهر ته

 

 ستا ديونليك

 آ، ناتمامه كيسه

 لكه بسمل مرغه

 نيم ژواندي پاتې

 ژوندونستا دارمان ارمان 

 داميدونو غوټۍ

 لكه دتت اسمان سپيدو كې

 لالهاندې پاتې

 ستا دناول

 آ، ناليدلې څيرې

 ستا دنظمونو

 آ، خيالي انځور ګر

 اوس هم له موږ سره

 خبرې كوي

 "اوس هم دتا قاغه رنګينې "سپيدې

 زموږ ګوګل كې لاندې باندې پاتې

 خو شاعر زړه دې

 له موږ ګوښي كړلې

 ساهواو د بهر ه لاروي ته، 

 ستا له غمجن بيلتونه

 ساندې پاتې

 

 1993/جولايي/02ټل پښتونخوا 

 زور واكي

 داستبداد او زورواكۍ

 په شپو كې

 دجنګ او وير بلاوې

 زما دخلكو پرمرۍ

 لكه خپسې خښې؛

 

 دويجاړۍ او ورانكارۍ

 دا ترهه ګرې نښې

 چې د پرديو په لمسون

 لكه رقاص نڅيږي،

 د پيغلې سولې

 خښې؛پرټټر لكه غومبسې 

 دخلكو ژوند

 دخلكو اند

 دخلكو وياړ ته

 منتظرې سترګې،

 ولسواكۍ ته په تياره درشل كې،

 تلونكي ياران،

 يو دوه كوترو غوندې

 د څو ښكاري بازانو

 لومو كې، بېوسې خښې

 كابل -كارته پروان

 دتلې لسمه 1382

  

(c) ketabton.com: The Digital Library



15 

Download from: ketabton.com 

 دزړه كعبه

 زما د زړه د مقدسې كعبې

 دتلوسو په دې ودان حرم كې

 دنيا ښايسته ښاپيرو ددې ښايسته

 دعقيدت نه طوافونه كول؛

 

 او دوفا او محبت په نوم يې

 دابراهيم دنذرانې په مثل

 دخپل زړګي د قدرمنو تكړو

 په ډېر خلوص سره نذرونه كول

 

 خو ددې تېرو ورځو شپو راهيسې

 زما دزړه دغه سپېڅلې كعبه

 دازارونو او توهين موخه ده،

 دابرهه په څېر ظالم وګړي

 چاپير دي چې يې ونړوي؛ترې را

 

 دمحبت او صداقت خيالونه

 او دوفا هغه محكم برجونه

 چې انسانانو ته دمينې ځاى دى

 

(c) ketabton.com: The Digital Library



16 

Download from: ketabton.com 

 په خپلو شومو او ناولو هڅو

 لكه دتل لپاره وشړوي

 

 زه انتظار يم ابابيل مرغوته

 چې له مښو كو په ويشتونكو ګاټو

 دابراهه لښكرې تار په تار كړي؛

 

 ې كعبېاو زما د زړه ددې سپېڅل

 دورانوونكو دا مغروره لښكر

 ددې كعبې له ورانېدو اېسار كړي

 

 1990ډسمبر  25

 پښتونخوا –ټل  -كاهي كنډو

 كركې كر د

 مونږ ته دښمن

 دكركې كر كړى دى؛

 زمونږ په لارو او ورشو كې

 دمرګ لومې خښې،

 هيڅ نه پوهيږو

 چې له كومې دي تر كومې خښې؛

 

 كوچنيانزمونږ غاټول غاټول تنكي 

 چې قدم واخلي

 دمرګ لومو ورته خوله پرانيستې،

 دې جل وهلي، غم ځپلي او نالوستي چم كې

 د ژوند درانه پيټي ته

 دوى لا اوږې وركړې نه وي

 چې نا ځوانه دښمن

 ياترې نه لاس او يا پښه اخيستې؛

 دغره لمن كې خوار شپونكى

 له سرو داړونكو شرمخانو او ليوانو نه

 نور نه ډاريږي،

 اوس هغه څاري په ورشو كې

 ناليدلى، ناچاودلي توكي،

(c) ketabton.com: The Digital Library



18 

Download from: ketabton.com 

 هغه چې تېره ورځ يې

 دده تر ټولو نازولى او پاللى پسه

 له پښو وغورځاوه

 

 اوس مينان دګودر غاړې ته

 په زغرده نه ځي،

 او اوس دچينې په غاړه نه وي جوړ د جونو بنډار

 ټول تر هيدلي دي له تلو راتلو نه،

 پېغلهپرون دكلي هاغه چټه 

 چې په مالت كې يې دحسن اوازې خپرې وې

 په يوه ماين وخته،

 او دماين تېرو او زهرجنو چړو

 په بيرحمۍ او ناترسۍ

 دهغې مخ نه د ښكلا او حسن

 !!!هغه لطيفې او ورېښمينې كرښې وتوږلې

 ، ګرديز1373

 ملي سرود

 دمحروميت او ناهيليو

 دې كركجن پړاو كې

 مونږ له هر څه محروم يو،

 

 ما مې د خپلې ازادۍ او سوكالۍ په ورځ هم

 دخپلو ګڼو مشرانو او ښاغلو سره

 ديوې لوې پرتمينې غونډې

 په اوږد بهير كې

 خپل ملي سرود وانه ورېدلو،

 

 مونږ به تر څو داسې محرومه اوسو

 او لاترڅو به

 داسې ورك او نامعلومه اوسو

 1130 -د زمري اته ويشتمه

 غازي شټيډيم، كابل

 ميخونه

 په ځيګر وهي ميخونه

 په ټټر وهي ميخونه

 دا په دې چې ته پښتون يې

 ستا په سر وهي ميخونه

 په بنديانو، اسيرانو

 كله نروهي ميخونه

 څه د ظلم انتها ده

 په بشر وهي ميخونه

 چا عيسى په صليب كړى

 پرې ژر، ژر وهي ميخونه

 د پردي كپس مرغۍ دي

 په وزر وهي ميخونه

 ستا د پاكو وينو رنګ به

 په مجمر وهي ميخونه

 تش حسين، حسين )رض( نعرې كړي

 خو شمر وهي ميخونه

 مشعل دوى ته بد شګون كې

 په خپل ور وهي ميخونه

 كابل-اوړى، شاه شهيد 1121د 

 سكوت

 په دې ښار كې چې زه ګرځم

 عجيبه غوندې دستور دى

 ښار له ښكلو خلكو ډك دى

 خو له مينې نه خالي دى؛

 ټول وګړي دي تړلي

 په زولنو كې، دسكو

 كله زه ورمخامخ شم

 كله دوى رامخامخ شي

 ښه په مينه راته ګوري

 او په مينه ورته ګورم،

 خو مهرونه لګيدلى

 دسكوت په هره خوله دي؛

 نه دوى ماته څه را وايي

 او نه دوى ته څه وروايم

 په ځيركو تورو سترګو

 او تړلې ګونګه ژبه

 يو د بل تر څنګه تېر شو

 كراچۍ-مال روډ -1992 /5

 شكنجې

 ټول نهريو خو يو تش شان شكور ته ناست يو

 ددې دور د ظالمو زور ته ناست يو

 

 پنجرې نه باهر سپينې واورې اوري

 مونږه سوزو چې دزړونو اور ته ناست يو

 

 چاوې، نوى بادشاه تك سپين لكه لمر دى

 مونږ څه سپين ليدلي نه دي تور ته ناست يو

 

 شازلميان خښ ديپورې دښتې كې څه مست 

 همسفر مو وو، دهغو شور ته ناست يو

 

 دالسيزه، دا ظلمونه به تل يادوي

 نور څه نه د انسانيت پيغور ته ناست يو

 

 !دمشعل دهېواد هر رنګ او نژاده

 داكور، كور كړئ چې ټول دغه كور ته ناست يو

 

 1131د سرطان لسمه 

 جوزجان –شبرغان 

 پردېس شهيد

 زما خوږې محبوبې

 خبر شوى يم چې كډې موځيزه 

 دخپل وطن په لوري

 مخكې له دې چې له سرحده واوړې

 او له دې كېمپه ته د تل لپاره

 لاړه شې ګران وطن ته

 دا ځوانيمرګ شهيد دې

 يواځې چاته پرېږدې

 په دې سپېره دښته كې

 چې په كلونو به بيا

 زما مزار ته څوك راونه ګوري

 او دخلوص او محبت په ياد به

 دقبر په زړه لكړهزما 

 

 دعقيدت دسمال څوك ونه تړي

 يه زما ګرانې پښتنې محبوبې

 ته چې زما په نوم تور سر سپينوې

 زه دلحد د غټو تيګو لاندې

 ستا دوصال په تمه شپې تېروم

 هر مازيګر چې ته تر قبره راځې

 او زما د قبر په زړه لكړه

 دخپلې مينې دسمال وځړوي

 زما په مړه وجود كې

 ساګانې وچليږيدمحبت 

 ځان كړم راپورته چې دې ووينمه

 خو دا لحد دا غټې غټې تيګې

 مې دتندي سره ټكرې وخوري

 او په مايوس انداز كې

 بېرته دقبر تل ته وغورزيږم؛

 زما خوږې مېرمنې

 مخكې له دې چې ته د تل لپاره

 ماپه دې دښته كې يواځې پريږدې

 يو واري ځان تر ما راورسوه

 لاندې زما د قبر د لكړې

 زما په سر باندې دانېغه شناخته

 دمحبت په كاڼو وډبوه

 بيا كه ته لاړه شې ورځه مېرمنې

 زما غوږو كې به د شناختې دربا

 دتل لپاره ازانګې خپروي

2/6/1373 

 پښتونخوا -كاهي كنډو

 پردېسي

 زه د شپې په زړه كې اوسم

 د رڼا، ښكلا نه لرې

 چې سبا ته ورنږدې شم

 راته سترېنو بيا شپې شي 

 

 تيندكونه خورم هرګام كې

 هره خوا غورځم او پرځم

 په يوه خوا چې لږ لاړ شم

 بيا راستون شم، بيا راګرځم

 

 تور تمونه را خواره دي

 رانه ورك لار او ګدر دى

 دمنزل تم ځاى مې نشته

 په ماتنګ سمه او غر دى

 

 دغمو له لاسه تنګ يم

 له ژوندونه يم بېزاره

 كړىتورو شپو يمه تنګ 

 چېرته لاړلې سهاره

 پردېسۍ كې مې ژوندون دى

 له خواږه هېواده لرې

 شين لوګى رانه جګيږي

 وسوم زه په اور دسرې

 

 نه د ژوند په خوږو پوى شوم

 نه شوم پوى په راز دمينې

 بس هر لور ته مې وحشت دى

 او بهيږي هر لور وينې

 

 خدايه! كله به سبا شي

 چې پيدا شي مشعلونه

 خوره شيرڼا هره خوا 

 او ژوندون مو شي خوندونه

 مه نېټه، 01دغوايي دمياشتې  1369

 هشنغرۍ، پيښور

 خيــــال

 زه پوه نه ومه چې چېرته

 له خپل كوره ومه تللى؛

 ديو ښكلي بڼ په مينځ كې

 د ويالې په غاړه ناست وم

 د بلبلو شور ماشور وو

 فضا ټوله وه رنګينه؛

 د ويالې په شنو اوبو كې

 ځيرېدلېزما سترګې 

 او دشنو اوبو څپو كې

 دخيال كرښې ښكارېدلې؛

 څپې ورو، ورو شوې بدلې

 او ترې جوړه هنداره شوه

 ماددې هندارې مينځ كې

 دخپل يار څېره ليدله

 چې دمينې څو خبرې

 كړي له ماسره خاموشه

 

 زه د ډېرې خوشالۍ نه

 په خپل ځان نه پوهيدمه

 دوصال نشه كې ډوب وم

 او اوبو، ته ځيرېيدمه

 جانان ما سره مشغول و

 په خوږو خوږو خبرو

 زه هم ځير وم خپل جانان ته

 چې يې واورمه خبرې

 زه لاموړ په ديدن نه وم

 لامې هېڅ ليدلي نه وو

 چې چا كاڼى راګذار كړو

 د اوبو ريڼې ښيښې ته

 داوبو ښيښه شوه ماته

 هنداره شوه دړې وړې

 او د شنو اوبو څپو كې

 مې ديار تصوير پناه شو

 1120 �ورى  � 03 ګردېز

 جفـــا

 زه منم چې ستا په زړه كې

 دبل چا مينه اوسيږي

 او زما مظلومه مينه

 ستا په زړه كې نه ځايږي؛

 

 خير چې لاړلې له مانه

 دبل چا د زړګي ګل شوې

 زه به خپل زړګى په وينو صبرومه

 او دتادبې وفا مينې په ياد به

 دحسرت او او اندېښنو ډېوې بلومه؛

 

 دې وى خوشالهستا زړګى 

 خير دى زه كه په ژړا يم

 ستا ژوندون دمبارك شي

 

 خير كه زه په واويلايم؛

 

 دا ځواني به مې شي تېره

 په آهونو، حسرتونو

 دژوندون ډېوه به مړه شي

 دجفا په توپانونو؛

 خو دا وخت به آخر تېر شي

 ستا ځواني به هم زړه شي

 ستا دادنګه نرۍ ونه به

 كږه وږه وړه شي

 فو دا ټالونه بهستا د زل

 دسپين سپڼسي په څېر شي

 او دناز او اداګانو

 دا فاني بازار به تېر شي؛

 په بيوسه قدمونو

 او ضعيفه اندامونو

 به زما تر مزار راشې،

 

 په مزار به مې وي ټولې ډېوې بلې

 او د بلو ډېوو تته شان رڼا كې به

 زما دمزار شناختې ته لږ ځير شې

 تصوير انځور ويپه شناختۍ به ستا ښايسته 

 او د بلو ډېوو هره پلوشه كې به

 دتاتصوير ښكاريږي،

 نو په هاغه وخت به پوى شې

 !!!چې زما مينه رښتياوه

 مجاهد ليسه، پيښور

 1122د مرغومي لسمه 

 بنديز

 

 ګرانه! دمينې نوم په خوله وانه خلې

 دلته د ښار په څلور لارو كې،

 دمينې دښمن

 چاړه په لاس ولاړ دي؛

 په زړه كې وژني،مينه 

 او دمين په رپيدونكو شونډو،

 .دمينې نوم لكه ماشوم قتلوي

 كابل -شاه شهيد -25/8/1373

 ګيله

 ماتاته مينه دركړه

 زړه مې دركړو

 ځان مې در كړو،

 د زړه جهان مې در كړو؛

 

 خو تا، خوږه جانانه

 زما دمينې په بدل كې

 ماته كركه راكړه؛

 

 زما د زړه د شيش محل

 ماتې كړې شيشې دې

 دوير په كاڼو؛

 زما د روح دهېواد

 هغه ښايسته پلازمېنه

 چې د قاف له غرو به

 ښاپيرۍ ورته په سيل راتلې؛

 دې دكينې په توغندو

 لكه كابل وويشه؛

 او زما د زړه د ښار

 په هره څلور لار كې دې

 دمينې قتلګاه جوړه كړه

 مينه دمړه كړه؛ ارمانونه دستى كړل

 دكينې په لمبو

 د ژوند هره سيالۍ كې زه دې

 له سيالۍ پاتې كړم؛

 وران دې كړمه -ړنګ دې كړم

 افغانستان دې كړمه

 غم ته

 !اى زما د زړه غمونو

 !اى دردونو اى آهونو

 تاسو ټول مې مېلمانه يئ

 د زړګي وړه حجره كې

 

 دا حجره هم د پښتون ده

 چې مېلمه پالي په مينه،

 زه به هم درنه قربان كړم

 وينهد وړوكي زړګي 

 خو؛

 اى زما دزړه غمونو

 !اى دردونو اى آهونو

 يو منت درته كومه

 دا يو سوال درته كومه،

 نور مې ټول وجود كړئ خاورې

 اندامونه مې ستي كړئ،

 هډ، هډ غوښې مې كړئ وچې

 وير ژړلې مې مستي كړئ؛

 دا يو زړه مې ژوندى پرېږدئ

 چې يادونه پكې اوسي،

 ارمانونه پكې اوسي؛

 

 ديو چا ديدا يادونه 

 چې له ځانه رارته ګران دى

 له جهانه راته ګران دى

 

 پيښور -جهانګير آباد 1991�اپريل  21

 التجا

 ميرويس نيكه عليه الرحمه ته

 راغلم، چې دمه شمه، ډېر ستړى يم

 شل كلونه كيږي توپان وړى يم

 راشه په ژوندو كې مې حساب كړه بيا،

 زه لـه هر چا پاتې يمه مړى يم

 

 با توره قام مات مات دى ټول ستا هغه

 وينې دى، ټپ ټپ دى او كسات دى ټول

 هر چا تر خپل وسه ځورولى دى

 پاتې دى، بيوسه دى، ميرات دى ټول

 

 نه يې څوك رهبر شته چې پيشوا يې شي

 مشر شي، ټپونو ته دوا يې شي

 لاس خلكو ته وركړي او دخلكو شي

 دوست يې شي، نيكه يې شي، بابا يې شي

 

 كې يو وو، ټول ښاغلي ووستا دور 

 اوس دځانځانۍ ښامار خوړلي يو

 څو بې كور او اواره غلو، ډاكوانو نن

 ټول پسې اخستي يو، شړلي يو

 راشه پرګنې مې رابيدارې كړه

 راشه دابې لارې مو په لارې كړه

 راشه او، آتللى غرور راولـه

 راشه ولولې مو بيا سرشارې كړه

 د زمرى اتمه، 1381

 )رح( مبارك زيارت، كندهار دميرويس نيكه

(c) ketabton.com: The Digital Library



40 

Download from: ketabton.com 

 هديره

 ددې كېمپ په بره خوا كې

 يوه ښكلې هدېره ده

 دخړچكې غونډۍ سر كې

 دمهاجرو مقبره ده

 

 بېرغونه پرې رپيږي

 ځنې شنه دي ځنې سپين دي

 دسمالونه پرې تړلي

 ښه ښايسته او ښه رنګين دي

 

 يو سكوت دى هديره كې

 نه خبرې نه چغار شته

 هره خوا چپه چپتيا ده

 نه مجلس شته، نه ګفتار شته

 

 كله كله هدېرې ته

 دوګړو ډلې راشي

 په قبرونو ودريږى

 او الله ته په دعا شي

 او بيا بېرته ټول ستانه شي

 دخپل ځاى او كور په لوري

 بيا په مياشتو او كلونو

 هدېرې لور ته نه ګوري

 

 خو ددې قبرونو مينځ كې

 دا يو قبر لـه ورا ښكاري

 

 ې خښهد شهيد شناخته پر 

 له جنډو يې ښكلا ښكاري

 

 زه چې دې قبر ه ګورم

 اميدونه پكې خښ دي

 څه د ورارو وراور هيلو

 ارمانونه پكې خښ دي

 

 هره ورځ چې مازيګر شي

 او شفق سرخي ښكاره كړي

 ددې قبر خواكې وير وى

 او اسمان يې ننداره كړي

 ديو تور ټيكري مېرمنه

 ددې قبر خواته راشي

 جوختهكيني شناختې سره 

 او بيا ورو ورو په ژړا شي

 

 څه د راز او نياز خبرې

 كړي لـه ځان سره خاموشه

 وي ژړا ور سره غبركه

 لكه څوك چې وي مدهوشه

 

 بيا يو ښكلى دسمال واخلي

 له جنډې يې كړي چاپيره

 او دكور په لور رهي شي

 له ژوندونه وي ور تېره

 

 بس همدغه يې ژوندون دى

 په غمونو كې اوسيږي

 پوهيږم څه ورپيښ ديبه 

 خو ځواني يې خاورې كيږي

 

 زه چې دغه پېښې ګورم

 نو مې زړه قلم، قلم شي

 ددې خوارو ورارو كونډو

 په حالاتو مې ژوند غم شي

 

 داد كوم ظالم لـه لاسه

 په ولس مو دا ماتم دى

 مشعلونه پكې مړه دى

 او هر لوري ته تور تم دي

 

 1121د زمري اتمه 

 و نخواهنګو، پښت-دكاهي كيمپ

 غزليالت

 

 زما د زړه په كور كې، كور جوړوي

 ياد دې محل څومره په زور جوړوي

 

 په چپو شونډو دې اظهار دمينې

 څه هنګامې جوړوي، شور جوړوي

 

 زمونږه شونډې، شونډې څه پيژني

 دا خلك هسې پسې تور جوړوي

 

 پېرزو يې نه شي په مونږ فصل دګل

 د چم رقيب مو ځكه لور جوړوي

 

 لـه مينې او دتا لـه ښكلازما 

 فطرت لګيا دي يو انځور جوړوي

 

 ټل، پښتونخوا 2/10/1998

 

 غزل

 چې په غاړه كې د پروت دى د دلبر لاس

 شېخه ځكه ګڼې ته په دنيا بر، لاس

 

 ابراهيم مې وېجاړ كړى دخيال بت دى

 هېڅ تاثير ورباندې نه كا د آذر لاس

 

 زه يو تن يم، بيلوى مې هېڅوك نه شي

 ر څو رانه څوك بېل كړي د خيبر لاسكه ه

 

 خواره مېنه مې د دور كربلا شه

 له هر خوا ورته را اوږد دى د شمر لاس

 

 زه مشعل يمه د مينې سيلاب وړى

 كاش چې خښ مې شي د وصل په ګودر لاس

 

 ټل، پښتونخوا 1991جولايى /22

 

 غزل

 دجانان رنګينه خياله چې را خور شې مستانه شم

 هوښيارى شم بېهوشه دېوانه شمپه هوښياره 

 

 دا څه چل را باندې وكړې، بې شرابو مې نشه كړې

 هم شراب شم، هم ساقى شم، هم ساغر هم پيمانه شم

 

 تصور كې دجانان نه مينه ناك لاسونه تاو كړم

 چې په هوش شم هېڅ څه نه وي،خپل وجود ته زولانه شم

 

 په ژوندونې چې زما پوښتنه نه كوې دلبره

 څه كړم چې د ژوند زړه كيسه او افسانه شمبيا يې 

 

 غزل چېرته، مشعل چېرته، دا دمينې څه افسون دى

 ستا يادونو كې چې ډوب شم هم غزل هم ترانه شم

 

 كال د ليندى لسمه 1132د 

 پيښور �مجاهد ليسې ليليه 

 

 غزل

 بيادې لـه جنګه سترګې واړولې

 كه دې لـه ننګه سترګې واړولې

 

 خماره ياره څومره بې خوده شوې

 چې دې لـه بنګه سترګې واړولې

 دسر او تال نغمو نشه، نشه كړې

 كه دې لـه ترنګه سترګې واړولې

 

 دمحل هره خواد ستوري ستوري

 چې مې لـه څنګه سترګې واړولې

 

 كوم خوشال خان دې بيا په سترګو كې شو

 چې دې اورنګه، سترګې واړولې

 

 په ودان كلي كې به تل وې مېلمه

 لـه ړنګه سترګې واړولېاوس دې 

 

 دمشعل زړه دې څه بې درنګه يوړو

 چې دې بېدرنګه سترګې واړولي

 

 1991مه  11داكتوبر 

 ټل، پښتونخوا

 غزل

 راشه! چې جنون پسې اخيستى يم

 هجر او افسون پسې اخيستى يم

 

 ژوند كه ټول همداسې وي، ترې مرګ ښه دى

 بې لـه تا، ژوندون پسې اخيستى يم

 

 ګيله چې مغل مات كړنكړمه 

 جهل د پښتون پسې اخيستى يم

 

 لولم يې په مينه خو، زړګى مې خوري

 داسې يو مضمون پسې اخيستى يم

 

 راشه چې يو دوه ورځې ښې تيرې كړو

 نور نو ځيګر خون پسې اخيستى يم

 

 كابل �زاړه مكروريان 

 جولايى لسمه/2003

 

 غزل

 "نغمې دي د بلبلو لور په لور د پسرلي"

 ټغر بيديا كې ښكاري خپور د پسرلي زرغون

 

 ګل شونډې، چنارونه، غزليزه ځواني ستا

 كه جوړ دى په تابلو كې چا انځور د پسرلي

 

 ** دنۍ مسته كوڅه ده، كه دماتې شپيلۍ غږ

 ګلبڼ دغزلونو دى سمسور د پسرلي

 

 آبشار وي او چغار وي دچر چڼو هره خوا

 پوره په ترنم وي همدا شور د پسرلي

 

 ې ګريوه چاك كړ او نيمزالې ونې شنېريدى ي

 مشعله! غوړولى يې دى زور دپسرلي

 

 

 ټل -د پښتو ادبي چمن دفتر 1991 -جولاى -12

 دنى كوڅه اوماته شپيلۍ دمحترم محمد صديق پسرلي دغزلونو ټولګې دي **

